
Aan Bertha Dudde deur die innerlike Woord 

Woord van God; indirek en direk – 26/4/62 

NO: 8160 Elke verligte geestelike wese (Engel) dra My 
wil in homself, hy het homself heeltemal ondergeskik 
gestel aan My wil, anders sou hy nie 'n wese van die lig 
wees nie. En dus sal hierdie wese altyd slegs My wil 
uitvoer, want hy besef dat dit reg en goed is.  
Daarom is hy terselfdertyd aktief vanuit sy eie vrye 
wil, wat egter ook My wil is. Dit is iets wat julle moet 
weet om die waarde te herken van wat so 'n Ligwese 
geestelik aan julle oordra wanneer hy volgens My 
instruksies werk om julle te onderrig.  
Julle moet altyd weet dat My ligstraal van liefde, My 
onuitputlike vloei van krag, deur alle ligontvanklike 
geestelike wesens vloei en sal altyd weer oorgedra 
word na waar dit nog duister is, waar lig en krag 
benodig word. As Ek dus hierdie ligstraal van liefde na 
die aarde stuur om die suiwer waarheid oor te dra aan 
mense, gebeur dit indirek en direk.  
Ek straal Self die lig uit wat 'n persoon direk kan raak, 
maar Ek kan dit ook stuur deur die Ligwesens, wie se 
grootste saligheid bestaan uit die feit dat hulle die 
vloei van My Liefdeskrag kan aanstuur, want dit is hul 
werk in die geesteryk om My as ‘n reservoir van lig en 
krag te dien, sodat 'n konstante proses van versprei-
ding van krag gebeur wat ontelbare wesens gelukkig 
maak en hulle in staat stel om steeds groter volwas-
senheid te bereik.  
Maar dit is en bly egter altyd dieselfde stroom van 
Krag en Lig, wat vanuit My ontstaan. Daarom moet 
julle nie aanneem dat julle iets van verminderde 
waarde ontvang nie, dit is en bly ‘My Woord’, wat Ek 
Self oordra na die aarde, want Ek besef dat mense lig 
dringend benodig, sodat mense in besit van die 
waarheid kan kom.  
Sodra 'n persoon die geleentheid geskep het dat 
kontak tussen My en die persoon gevestig kan word, 
sal die oordrag van lig en krag gewaarborg wees. Die 
primêre bron van lig en krag is en bly Ek Self. Op 
watter wyse hierdie oordrag plaasvind is irrelevant. 
Selfs as ligwesens die tussengangers is, kan Hulle altyd 
net deurgee wat hulle van My Self ontvang het en 
hulle sal nooit optree teen My wil nie, anders sou 'n 
mens nie kon praat van ‘Ligwesens’ nie.  
Onverligte wesens word egter toegang geweier tot 'n 
persoon wat homself aangebied het om My van diens 
te wees, wat vir My en My koninkryk wil werk en die 
suiwer waarheid van My af begeer. Want sulke wesens 
word nie toegelaat om te onderrig solank as wat hulle 
nie self verlig is nie, d.w.s. solank as wat hulle nie deur 
My Self verlig kan word nie, solank as wat hulle 
hulleself nie voorberei het as basisse van krag nie, 
solank as wat hulle nog 'n lae graad van volwassenheid 
het en self min kennis besit.  
Nietemin is hierdie wesens in staat om tussenbeide te 

tree tydens sodanige kontak vanaf die aarde na die 
geesteryk waar 'n lae toestand van volwassenheid nog 
gevind kan word in mense en waar 'n persoon afstand 
doen van sy wil, waardeur hierdie wesens toegelaat 
word om in te glip, waar hulle dan in staat raak om 
hulself uit te druk en aansienlike verwoesting aanrig.  
Maar hierdie gevaar is buite die kwessie wanneer dit 
gaan oor die oordrag van die suiwer waarheid, waar 
My Gees aktief kan wees, waar 'n persoon se opregte 
kontak met My gevestig is en die instroming van My 
gees kan plaasvind.  

Wat uit My Self kom is waarheid, selfs al neem dit die 
weg deur verligte geestelike wesens, omdat hulle ook 
net dit deurgee wat hulle van My af ontvang. Daarom 
is die standpunt verkeerd dat hierdie ligwesens iets 
anders kan onderrig as Ekself, want daar bestaan 
slegs een waarheid, en as 'n wese verlig is, dan sal hy 
ook deurdring word deur hierdie een waarheid en dit 
deurgee vanuit homself, want die liefdeslig wat hierdie 
wesens verlig is My ewige onuitputlike vloei van Liefde 
en Krag wat spruit uit die primêre bron.  
Julle mense moet eers die waarheid aanvaar van die 
feit dat Ligwesens mense nie willekeurig onderrig nie, 
waardeur 'n minderwaardige oordrag kan plaasvind 
wanneer iemand opregte kontak met My maak met 
die begeerte om deur My onderrig te word.  
Hierdie standpunt word dikwels deur mense 
gehandhaaf en is 'n ander fout wat Ek weer en weer 
moet regstel, sodat My uitsendings vanuit die 
geesteryk nie verkeerd beoordeel sal word nie, want 
My koninkryk is 'n koninkryk van waarheid, en die 
waarheid sal oorgedra word aan daardie persoon wat 
dit ernstig begeer.  
Die begeerte vir waarheid sluit alle misleidende 
geestelike kennis uit, want Ek word Self erken en 
begeer, en EK IS die waarheid van ewigheid af. Maar 
julle moet ook weet van die krag- en lig-versprei-
dingsproses wat op sy beurt die hoogtepunt van 
saligheid is vir die wesens wat My koninkryk van lig 
binnegekom het.  
Julle moet weet dat hul toestand van volwassenheid 
veroorsaak dat hulle konstant verlig word deur My 
Liefdeslig en dat hierdie liefdeslig weer deur hulle 
oorgedra sal word, in ooreenstemming met My wil.  
EK IS dus die begin-alles en einde-alles. Waar lig en 
krag bestaan is waar Ek Self aktief is en alles wat aan 
julle mense oorgedra word deur die werking van die 
gees in julle, kan beskou word as goddelike 
uitstraling. Amein. 

